
Na osnovu članova 8. i 26. Zakona o javnim preduzećima u FBiH ("Službene novine Federacije BiH" br. 8/05, 81/08, 22/09 i 109/12, člana  28. Statuta JP Vodovod d.o.o. Mostar broj: SKI-05/23 od 12.07.2023.godine i  Odluke o raspisivanju natječaja za izbor članova  Odbora za reviziju JP Vodovod d.o.o. Mostar, broj: II/NO-2026 od  15.01.2026. godine, Nadzorni odbor raspisuje: 

J A V N I   N A T J E Č A J
ZA IZBOR I PREDLAGANJE KANDIDATA ZA ČLANOVE ODBORA ZA REVIZIJU J.P. VODOVOD MOSTAR
I
Raspisuje se javni natječaj za izbor i predlaganje tri (3) člana Odbora za reviziju Javnog preduzeća Vodovod društvo sa ograničenom odgovornošću Mostar (u daljem tekstu: JP Vodovod d o.o.  Mostar), od kojih najmanje jedan član mora biti iz reda ovlaštenih revizora, a jedan član mora biti pravnog smjera.
II
Mandat članova Odbora za reviziju JP Vodovod d o. o.  Mostar je četiri (4) godine sa mogućnošću ponovnog  izbora. Na konstituirajućoj sjednici, Odbor za reviziju jednog od svojih članova bira za predsjednika Odbora za reviziju.
III

Dužnosti Odbora za reviziju su utvrđene članom 28. Zakona o javnim preduzećima u F BiH i članom 58. Statuta JP Vodovod d.o.o. Mostar, kako slijedi: 

a) imenuje vanjskog revizora;

b) imenuje direktora Odjela za internu reviziju na temelju javnog natječaja; 

c) donesi Poslovnik o radu Odbora za reviziju;

d) usvaja Strateški plan Odjela za internu reviziju;

e) usvaja Godišnju strategiju rizika po prijedlogu Odjela za internu reviziju, u kojoj su prikazane pojedinosti u pogledu rizičnih područja;

f) usvaja Plan revizije, po prijedlogu Odjela za internu reviziju;

g) osigurava da Odjel za internu reviziju obavlja svoj posao u skladu s Planom revizije i da svoje obveze obavlja u skladu s međunarodnim revizijskim standardima;

h) usvaja izvještaje Odjela za internu reviziju o izvršenim revizijama;

i) daje mišljenje Skupštini o prijedlogu Uprave o načinu raspodjele dobiti;

j) daje nalog Odjelu za internu reviziju, na zahtjev organa upravljanja, o vršenju izvanrednih revizija;

k) obavlja reviziju polugodišnjeg i godišnjeg obračuna i istovremeno kontrolu usklađenosti poslovanja Društva i funkcioniranja organa upravljanja sa zakonom, drugim relevantnim propisima i temeljnim principima korporativnog upravljanja, i o tome dostavlja izvještaj Skupštini i Nadzornom odboru;

l) osigurava da interne kontrole, iz njegove nadležnosti, budu adekvatne i da funkcioniraju kako je predviđeno;

m) daje preporuke Upravi o uočenim nepravilnostima;

n) podnosi Nadzornom odboru sažete mjesečne izvještaje o svojim aktivnostima; 

o) izvještava o svom radu za proteklu godinu i putem Nadzornog odbora dostavlja Skupštini;

p) obavlja i druge poslove u skladu sa zakonom.
IV
Za članove Odbora za reviziju mogu biti imenovane osobe koje ispunjavaju sljedeće opće i posebne uvjete:

A. Opći uvjeti: 
1. Da je stariji od 18 godina, 
2. Da je državljanin Bosne i Hercegovine, 
3. Da nije izabrani zvaničnik, nositelj izvršnih funkcija ili savjetnik izabranim dužnosnicima i nosiocima izvršnih dužnosti u smislu Zakona o sukobu interesa u institucijama vlasti Bosne i Hercegovine («Službeni glasnik BiH» broj 16/02, 44/03, 12/04,63/08 i 18/12) i Zakona o sukobu interesa u organima vlasti Federacije BiH (Službene novine Federacije BiH broj: 70/08), 
4. Da nije zaposlenik, član Nadzornog odbora ili Uprave JP Vodovod d.o.o. Mostar i da nema direktni ili indirektni finansijski interes u JP Vodovod d.o.o. Mostar, izuzev naknade za rad u Odboru za reviziju, 
5. Da nije otpušten iz državne službe kao rezultat disciplinske mjere na bilo kom nivou vlasti u Bosni i Hercegovini (na nivou države ili entiteta) u periodu od 3 (tri) godine prije dana objavljivanja javnog natječaja, 
6. Da mu pravosnažnom odlukom suda nije zabranjeno obavljanje aktivnosti iz nadležnosti Odbora za reviziju.
7. Da nije na funkciji u političkoj stranci u smislu člana 5. Zakona o ministarskim, vladinim i drugim imenovanjima Federacije Bosne i Hercegovine („Službene novine Federacije BiH", broj: 12/03 34/03 i 65/13), 
8. Da nije pod optužnicom Međunarodnog suda za ratne zločine u bivšoj Jugoslaviji odnosno da se na njega ne odnosi član IX.I Ustava Bosne i Hercegovine, 
9. Da se protiv njega ne vodi kazneni postupak
10. Da nije osuđivan za krivično djelo ili privredni prestup nespojiv sa dužnosti člana Odbora za reviziju 5 (pet) godina od dana pravomoćnosti presude
B. Posebni uslovi: 
1. najmanje VII stupanj stručne spreme, odnosno visoko obrazovanje prvog ciklusa (koji se vrednuje sa 240 ECTS bodova) ekonomskog ili pravnog smjera

2. najmanje pet godina radnog iskustva na financijsko-računovodstvenim poslovima, poslovima revizije, financijske kontrole ili privrednog prava, nakon sticanja diplome, odnosno visokog obrazovanja.

3. certifikat za zvanje “ovlašteni revizor” (ukoliko kadidat posjeduje isti)
V

Prilikom procijene kvalifikacije i iskustva kandidata uzet će se u obzir i sljedeće: 
· Sposobnost prepoznavanja, zastupanja i zaštite interesa JP Vodovod d.o.o. Mostar
· Stručne i iskustvene sposobnosti za razumijevanje poslovnih izvještaja i vršenje finansijskog nadzora, te poznavanje zakona i propisa na području djelovanja Odbora za reviziju

· Prilagodljivost timskom radu, sposobnost za svjesno i odgovorno vršenje dužnosti člana Odbora za reviziju, komunikacijske i organizacijske sposobnosti, inicijativnost i nezavisnost u radu sposobnost odlučnog i nepristrasnog donošenja odluka 
· Rezultati rada ostvareni tokom prethodnog radnog angažmana i preporuka poslodavca 
VI
Natječajnu proceduru, postupak odabira i predlaganja kandidata za izbor članova Odbora za reviziju provodi Komisija imenovana Odlukom Nadzornog odbora, u skladu sa datim ovlaštenjima, uvjetima javnog natječaja i odredbi Poslovnika o radu komisije. Kandidati čije prijave budu formalno-pravno zadovoljavajuće, bit će pozvani na intervju pred Komisijom, na osnovu kojeg će se formirati lista uspješnih kandidata. 
Na osnovu provedenog Javnog natječaja, izvještaja komisije i dostavljene liste uspješnih kandidata, Nadzorni odbor J.P.Vodovod d.o.o. Mostar  većinom glasova izvršit će izbor najkvalificiranijih kandidata za navedene funkcije, te predložiti Skupštini njihovo imenovanje.

Na osnovu Odluke Skupštine društva, koja odlučuje o imenovanju i visini naknada za članove Odbora za reviziju, predsjednik i članovi Odbora za reviziju pojedinačno zaključuju ugovor sa JP Vodovod d.o.o. Mosta, kojeg u ime JP Vodovod d.o.o. potpisuje direktor. Ugovor sadrži prava, obaveze, odgovornosti i visinu naknade predsjednika i članova Odbora za reviziju. 
VII
Prijava kandidata podnosi se na Prijavnom obrascu koji je u elektronskom obliku dostupan na službenoj web stranici JP Vodovod d.o.o. Mostar (www.vodovod-mostar.ba). Kandidati su dužni uz svojeručno potpisan prijavni obrazac dostaviti (u originalu ili ovjerenoj kopiji) sljedeću obaveznu dokumentaciju: 
· Životopis 
· Uvjerenje o državljanstvu (ne starije od 6 mjeseci), 
· Dokaz o stručnoj spremi (diploma*), 
· Potvrda ili uvjerenje o potrebnom radnom iskustvu u okviru stručne spreme, 
· Certifikat za zvanje „ovlašteni revizor“ ukoliko istu posjeduje (najmanje jedan član Odbora za reviziju je obavezan posjedovati certifikat, o čemu će se voditi računa prilikom izbora kandidata),
· Izjava kandidata, data pod punom krivičnom i materijalnom odgovoronošću, o ispunjavanju uvjeta iz točke IV. a) pod 3., 4.,5., 6., 7., 8., 9. i 10. , svojeručno potpisana i potpis ovjeren od strane nadležnog organa (općina/notar) (ne starija od 3 mjeseca)
Dokumenti priloženi uz prijavu na Javni natječaj neće se vraćati kandidatima.
Kandidati su dužni u životopisu navesti podatke i dokaze o posjedovanju stručnih znanja vezanih za nadležnosti i rad Odbora za reviziju, kao i druge činjenice relevantne za procjenu kvalifikacije kandidata.
*Kandidati koji kao dokaz o stručnoj spremi dostavljaju diplome stečene izvan BiH dužni su dostaviti akt nadležnog organa u BiH o nostrifikaciji diplome, u skladu s propisima o visokoškolskom obrazovanju (u originalu ili ovjerenoj kopiji).
VIII

Osobni podaci o podnosiocima prijava su tajni i mogu se prikupljati i obrađivati samo u skladu sa Zakonom o zaštiti osobnih podataka BiH ("Sl. glasnik BiH", br. 12/2025).
IX

Prijave sa svim traženim dokumentima treba dostaviti osobno ili poštom preporučeno na sljedeću adresu: JP Vodovod d.o.o. Mostar, Alekse Šantića 106, 88 000 Mostar, sa naznakom: ”Prijava na javni natječaj za izbor i predlaganje kandidata Odbora za reviziju JP Vodovod d.o.o. Mostar - NE OTVARATI!”
Neblagovremene i nepotpune prijave neće biti uzete u razmatranje. Kandidati će biti pismeno obavješteni o rezultatu natječaja. 
Integralni tekst Javnog natječaja će biti objavljen na službenoj web stranici JP Vodovod d.o.o. Mostar (www.vodovod-mostar.ba), u Službenim novinama Federacije BiH i Službi za zapošljavanje HNŽ,  dok će se obavijest o javnom natječaju objaviti u dnevnim novinama “Dnevni list” i “Dnevni avaz”.

Natječaj za podnošenje prijava ostaje otvoren 15 (petnaest) dana od dana posljednjeg objavljivanja. 
Nadzorni odbor

JP Vodovod doo Mostar
